
Annotatsiya: Maqolada boʻ lajak biologiya oʻ qituvchilarida PISA–2025 talablari asosida Antropotsen sharoitida ekologik 

mas’uliyatli faoliyat yuritish kompetensiyasini rivojlantirish masalasi yoritilgan. Mazkur kompetensiyaning ilmiy-kognitiv, daliliy-

tahliliy, aksiologik-mas’uliyatli va faoliyat-refleksiv komponentlari aniqlashtirilgan. Uni bosqichma-bosqich rivojlantirishga qaratilgan 

“EKOQAROR” mualliflik modeli taklif etilgan. Model ekologik muammoni anglash, ilmiy dalillarni baholash, sabab-oqibat 

bogʻ lanishlarini aniqlash, muqobil yechimlarni taqqoslash, asoslangan qaror qabul qilish va refleksiyani qamrab oladi. Mahalliy 

ekologik muammolarga asoslangan PISA formatidagi topshiriqlardan foydalanish boʻ lajak oʻ qituvchilarning ekologik qaror qabul 

qilish va amaliy faoliyatni rejalashtirish malakalarini rivojlantirishga xizmat qilishi asoslangan. 

Kalit soʻ zlar: PISA–2025, Antropotsen, ekologik kompetensiya, boʻ lajak biologiya oʻ qituvchisi, ekologik mas’uliyat, ilmiy 

dalil, qaror qabul qilish, “EKOQAROR” modeli. 

 

МЕТОДИКА РАЗВИТИЯ У БУДУЩИХ УЧИТЕЛЕЙ БИОЛОГИИ КОМПЕТЕНЦИИ ЭКОЛОГИЧЕСКИ 

ОТВЕТСТВЕННОЙ ДЕЯТЕЛЬНОСТИ В УСЛОВИЯХ АНТРОПОЦЕНА НА ОСНОВЕ ТРЕБОВАНИЙ PISA–2025 

Аннотация: В статье рассматривается развитие у будущих учителей биологии компетенции экологически 

ответственной деятельности в условиях Антропоцена на основе требований PISA–2025. Уточнены научно-когнитивный, 

доказательно-аналитический, аксиологически-ответственный и деятельностно-рефлексивный компоненты данной 

компетенции. Предложена авторская модель «ЭКОРЕШЕНИЕ», направленная на её поэтапное развитие. Модель 

охватывает осмысление экологической проблемы, оценку научных доказательств, выявление причинно-следственных 

связей, сопоставление альтернативных решений, принятие обоснованного решения и рефлексию. Обосновано, что 

использование заданий формата PISA, построенных на местных экологических проблемах, способствует развитию у 

будущих учителей навыков принятия экологически ответственных решений и планирования практической деятельности. 

Ключевые слова: PISA–2025, Антропоцен, экологическая компетентность, будущий учитель биологии, 

экологическая ответственность, научные доказательства, принятие решений, модель «ЭКОРЕШЕНИЕ». 

 

METHODOLOGY FOR DEVELOPING PRE-SERVICE BIOLOGY TEACHERS’ COMPETENCE FOR 

ENVIRONMENTALLY RESPONSIBLE AGENCY IN THE ANTHROPOCENE BASED ON PISA 2025 

REQUIREMENTS 

Abstract: The article examines the development of pre-service biology teachers’ competence for environmentally responsible 

action in the Anthropocene based on the requirements of PISA 2025. The scientific-cognitive, evidence-analytical, axiological-

responsible and action-reflective components of this competence are clarified. The author proposes the “EKOQAROR” model for its 

gradual development. The model includes understanding an environmental problem, evaluating scientific evidence, identifying cause-

and-effect relationships, comparing alternative solutions, making an informed decision and reflecting on the outcome. It is argued that 

the use of PISA-type tasks based on local environmental problems contributes to the development of pre-service teachers’ skills in 

environmentally responsible decision-making and practical action planning. 

Keywords: PISA 2025, Anthropocene, environmental competence, pre-service biology teacher, environmental responsibility, 

scientific evidence, decision-making, EKOQAROR model. 

KIRISH  

XXI asrda iqlim oʻ zgarishi, suv tanqisligi, tuproq degradatsiyasi, biologik xilma-xillikning kamayishi va atrof-muhit 

ifloslanishi kabi ekologik muammolar inson hayotining barcha sohalariga ta’sir koʻ rsatmoqda. Bunday sharoitda ekologik 

ta’limning vazifasi faqat tabiatga oid bilimlarni yetkazish bilan cheklanmaydi. Ta’lim oluvchi ekologik vaziyatlarni ilmiy 

tahlil qilishi, turli manbalardagi dalillarning ishonchliligini baholashi, muqobil yechimlarning oqibatlarini solishtirishi va 

mas’uliyatli qaror qabul qila olishi lozim. 

Mazkur talab PISA–2025 tabiiy fanlar konsepsiyasida ham oʻ z aksini topgan. Yangilangan baholash doirasida tabiiy-

ilmiy savodxonlik hodisalarni ilmiy tushuntirish, tadqiqotlarni baholash, ma’lumotlarni talqin qilish, ilmiy axborotni izlash 

va undan qaror qabul qilishda foydalanish qobiliyatlarini qamrab oladi. PISA–2025 doirasiga kiritilgan “Agency in the 

Anthropocene” konstruksiyasi inson faoliyatining Yer tizimlariga ta’sirini anglash, ekologik muammolar boʻ yicha 

dalillarga asoslangan qaror qabul qilish va ularning yechimida faol ishtirok etishni nazarda tutadi [1; 2]. 

Antropotsen sharoitida ekologik mas’uliyatli faoliyat yuritish bilim, qadriyat va amaliy harakatning yaxlitligini talab 

qiladi. Shaxs ekologik muammoni tushuntirishi, ma’lumot manbasini tekshirishi, bevosita va bilvosita sabab-oqibat 

bogʻ lanishlarini aniqlashi, turli manfaatlarni hisobga olishi hamda oʻ z qarorini ilmiy dalillar bilan asoslay olishi kerak. Bu 

jihatlar biologiya ta’limi uchun alohida ahamiyatga ega, chunki ekotizimlar barqarorligi, oziq zanjirlari, populyatsiyalar, 

biologik xilma-xillik va insonning tabiatga ta’siri biologiya fanining asosiy mazmunini tashkil etadi. 

UNESCOning barqaror rivojlanish uchun ta’limga oid yondashuvida ham ta’lim oluvchini murakkab muammolarni 

tanqidiy tahlil qilish, kelajak oqibatlarini anglash va oʻ zgarishlarni amalga oshirishda faol ishtirok etishga tayyorlash 

zarurligi ta’kidlangan [11]. Faoliyat kompetensiyasiga oid tadqiqotlarda ekologik ta’lim oʻ quvchiga tayyor xulq-atvor 

qoidalarini singdirish emas, balki unga muammoni mustaqil anglash, imkoniyatlarni baholash va ongli harakatni tanlash 

imkonini berishi kerakligi asoslangan [12]. 

Ekologik qarorlarning ilmiy asoslanganligi koʻ p jihatdan tizimli fikrlashga bogʻ liq. Ekologik tizimlarda bitta 

omilning oʻ zgarishi boshqa elementlarga bevosita yoki ma’lum vaqt oʻ tgach ta’sir qilishi mumkin. Shu sababli boʻ lajak 

biologiya oʻ qituvchisi ekologik muammolarni “bir sabab - bir oqibat” shaklida emas, balki koʻ p omilli, oʻ zaro bogʻ langan 

va dinamik tizim sifatida tahlil qilishi zarur. Tadqiqotlarda boʻ lajak biologiya oʻ qituvchilari ekotizimning ayrim qismlarini 

toʻ gʻ ri tushuntirgan boʻ lsalar-da, bilvosita ta’sirlar, qayta aloqa va uzoq muddatli oqibatlarni aniqlashda qiyinchilikka 

duch kelishi qayd etilgan [8; 13]. 

Zamonaviy axborot muhitida ekologik masalalarga oid ilmiy ma’lumotlar ommaviy axborot vositalari, ijtimoiy 

tarmoqlar, reklama va turli elektron manbalar orqali tarqaladi. Ularning barchasi bir xil darajada ishonchli emas. Shu 

sababli manba muallifi, ma’lumotni olish usuli, dalil va xulosa oʻ rtasidagi moslikni tekshirish boʻ lajak oʻ qituvchining 

muhim kasbiy malakasidir. Ijtimoiy-ilmiy muammolar boʻ yicha olib borilgan tadqiqotlar boʻ lajak tabiiy fan oʻ qituvchilari 

koʻ pincha dalillarni chuqur baholashdan koʻ ra tavsifiy mulohaza bilan cheklanishini koʻ rsatgan [10; 14]. 

Oʻ zbekistonda ekologik ta’limni rivojlantirish, yoshlarning ekologik bilimi, ongi va madaniyatini yuksaltirish davlat 

siyosatining ustuvor vazifalaridan biri etib belgilangan [3; 4]. Orol dengizi inqirozi, suv resurslarining kamayishi, tuproq 

shoʻ rlanishi, pestitsidlarning ekotizimlarga ta’siri va biologik xilma-xillikning qisqarishi mahalliy ta’lim mazmunida 

ekologik mas’uliyatli qarorlarni shakllantirish uchun muhim kontekst boʻ lib xizmat qiladi. Oʻ zbekiston va MDH 

mamlakatlaridagi tadqiqotlarda boʻ lajak biologiya oʻ qituvchisining ekologik kompetensiyasi bilim, qadriyat, motivatsiya 

va amaliy faoliyat birligi sifatida talqin qilingan [5–7; 15]. 

Ilmiy manbalar tahlili ekologik bilim, tizimli fikrlash, dalillarni baholash va ekologik xulq masalalari alohida 

yoʻ nalishlarda oʻ rganilganini koʻ rsatdi. Biroq ularni PISA–2025 talablari asosida yagona metodik tizimga birlashtirish, 

mahalliy ekologik muammolar bilan bogʻ lash hamda aynan boʻ lajak biologiya oʻ qituvchilarining kasbiy tayyorgarligiga 

moslashtirish yetarlicha tadqiq etilmagan. 

Shundan kelib chiqib, mazkur tadqiqotda ekologik mas’uliyatli faoliyat yuritish kompetensiyasi boʻ lajak biologiya 

oʻ qituvchisining inson va tabiiy tizimlar oʻ rtasidagi munosabatlarni ilmiy tushuntirish, koʻ p manbali dalillarni tanqidiy 

baholash, qarorlarning biologik va ijtimoiy oqibatlarini prognoz qilish, amaliy harakatni rejalashtirish hamda oʻ z qarorini 

refleksiv qayta koʻ rib chiqish qobiliyatini ifodalovchi integrativ kasbiy sifat sifatida talqin qilinadi. 

Tadqiqotning maqsadi - PISA–2025 talablari asosida boʻ lajak biologiya oʻ qituvchilarida ekologik mas’uliyatli 

faoliyat yuritish kompetensiyasini rivojlantiruvchi “EKOQAROR” mualliflik modelini ishlab chiqish va uning metodik 

samaradorligini aniqlashdan iborat. 

METODOLOGIYA  

Tadqiqot PISA–2025 talablari asosida boʻ lajak biologiya oʻ qituvchilarida Antropotsen sharoitida ekologik 

mas’uliyatli faoliyat yuritish kompetensiyasini rivojlantirishga yoʻ naltirilgan aralash metodli kvazi-eksperimental 

yondashuv asosida tashkil etildi. Miqdoriy tahlil pedagogik ta’sir natijasida yuz bergan oʻ zgarishlarni aniqlashga, sifat 

tahlili esa talabalarning ekologik vaziyatlarni ilmiy tushuntirish, dalillarni baholash, qaror qabul qilish va refleksiya 

jarayonidagi rivojlanishini ochib berishga xizmat qildi. 

Tadqiqotda jami 56 nafar talaba qatnashib, ularning 29 nafari tajriba guruhiga, 27 nafari nazorat guruhiga ajratildi. 

Guruhlarni shakllantirishda talabalarning oʻ quv dasturi, biologiya va ekologiyaga oid fanlardan oʻ zlashtirish 

koʻ rsatkichlari hamda dastlabki tayyorgarlik darajasining oʻ zaro yaqinligi hisobga olindi. Tajriba boshlanishidan oldin 

har ikki guruhda PISA formatidagi diagnostik topshiriqlar yordamida dastlabki baholash oʻ tkazildi. 

Shakllantiruvchi tajriba 10 hafta davomida, jami 20 akademik soat hajmida tashkil etildi. Tajriba guruhidagi 

mashgʻ ulotlar ekologik mas’uliyatli faoliyatni bosqichma-bosqich rivojlantirishga qaratilgan “EKOQAROR” mualliflik 

modeli asosida olib borildi. Nazorat guruhida esa shu mavzular amaldagi tushuntirish, savol-javob, matn bilan ishlash va 

an’anaviy amaliy topshiriqlar asosida oʻ qitildi. Har ikki guruhga ajratilgan oʻ quv mazmuni va mashgʻ ulotlar hajmi bir 

xil saqlandi. 

“EKOQAROR” modeli ekologik muammoni anglash, koʻ p manbali dalillarni tekshirish, tizimli bogʻ lanishlarni 

aniqlash, muqobil qarorlar ishlab chiqish, ularning biologik va ijtimoiy oqibatlarini baholash, amaliy harakatni asoslash, 

hamkorlikdagi muhokama va refleksiyani qamrab oldi. 

Mashgʻ ulotlarda Orol dengizi inqirozi, suv tanqisligi, tuproq shoʻ rlanishi, pestitsidlarning changlatuvchi 

organizmlarga ta’siri, plastik chiqindilarning oziq zanjiriga kirishi, atmosfera havosining ifloslanishi va biologik xilma-

xillikning kamayishi kabi mahalliy ekologik vaziyatlardan foydalanildi. Har bir vaziyat matn, jadval, grafik, statistik 

ma’lumot, ilmiy xulosa va manfaatdor tomonlarning qarashlarini oʻ z ichiga olgan PISA formatidagi topshiriqlar asosida 

yoritildi. 

Ma’lumotlarni toʻ plashda PISA formatidagi diagnostik topshiriqlar, analitik baholash rubrikasi, pedagogik kuzatuv, 

refleksiv esse va talabalar portfoliosidan foydalanildi. Diagnostik majmua 100 ballik tizimda baholanib, ekologik 

mas’uliyatli faoliyat kompetensiyasining quyidagi toʻ rtta komponentiga 25 balldan ajratildi: 

ilmiy-kognitiv komponent; 

daliliy-tahliliy komponent; 

aksiologik-mas’uliyatli komponent; 

faoliyat-refleksiv komponent. 

Talabalarning ochiq javoblari 0 dan 3 ballgacha boʻ lgan analitik rubrika asosida baholandi. Bunda 0 ball - javobning 

mavjud emasligi yoki ilmiy jihatdan notoʻ gʻ riligi; 1 ball - umumiy, ammo yetarlicha asoslanmagan javob; 2 ball - toʻ gʻ ri, 

biroq qisman tahlil qilingan javob; 3 ball - ilmiy dalillarga asoslangan, tizimli va refleksiv javobni ifodaladi. 

Diagnostik vositalarning mazmuniy validligi biologiya, ekologiya, pedagogika va ta’limni baholash boʻ yicha 

mutaxassislarning ekspert xulosalari asosida tekshirildi. Topshiriqlarning PISA–2025 kompetensiyalariga mosligi, ilmiy 

aniqligi, hayotiyligi, tushunarliligi va kognitiv murakkabligi baholandi. Diagnostik majmuaning ichki ishonchliligini 

aniqlashda Cronbach alfa, ekspertlararo muvofiqlikni baholashda Cohen kappa koeffitsiyentidan foydalanish nazarda 

tutildi. 

Miqdoriy ma’lumotlarni qayta ishlashda oʻ rtacha arifmetik qiymat, standart ogʻ ish, foiz koʻ rsatkichlari va oʻ sish 

dinamikasi hisoblandi. Ma’lumotlarning normal taqsimlanishi Shapiro–Wilk mezoni orqali tekshirildi. Guruh ichidagi 

dastlabki va yakuniy natijalar juft tanlanmalar uchun t-test, tajriba va nazorat guruhlari oʻ rtasidagi farqlar esa mustaqil 

tanlanmalar uchun t-test yordamida tahlil qilindi. Metodikaning pedagogik ta’sir hajmi Cohen’s d koʻ rsatkichi bilan 

baholandi. Statistik ahamiyatlilik mezoni p<0,05 darajasida belgilandi. 

 

NATIJALAR  

Dastlabki diagnostika natijalariga koʻ ra, tajriba guruhining oʻ rtacha koʻ rsatkichi 53,21±7,63 ball, nazorat 

guruhining koʻ rsatkichi esa 52,26±4,90 ballni tashkil etdi. Guruhlar oʻ rtasidagi boshlangʻ ich farq statistik jihatdan 

ahamiyatli boʻ lmadi: t=0,55; p=0,586; Cohen’s d=0,15. Bu natija tajriba boshlanishida ikki guruhning tayyorgarlik darajasi 

oʻ zaro yaqin boʻ lganini koʻ rsatdi. 

Shakllantiruvchi tajribadan keyin tajriba guruhining oʻ rtacha natijasi 64,69±10,32 ballga, nazorat guruhining natijasi 

esa 57,81±6,97 ballga yetdi. Yakuniy diagnostikada guruhlar oʻ rtasidagi farq statistik jihatdan ishonchli boʻ ldi: t=2,90; 

p=0,005; Cohen’s d=0,78. Mazkur koʻ rsatkich mualliflik metodikasining oʻ rta va yuqori chegaradagi amaliy ta’sirini 

ifodalaydi. 

1-jadval 

Tajriba va nazorat guruhlarining umumiy diagnostika natijalari 

Guruh 
Talabalar 

soni 

Dastlabki 

natija, M±SD 

Yakuniy 

natija, M±SD 

Oʻ rtacha 

oʻ sish 

Nisbiy 

oʻ sish 

Tajriba 

guruhi 
29 53,21±7,63 64,69±10,32 11,48 ball 21,6% 

Nazorat 

guruhi 
27 52,26±4,90 57,81±6,97 5,56 ball 10,6% 

 

Tajriba guruhida oʻ rtacha oʻ sish 11,48±5,83 ballni, nazorat guruhida esa 5,56±4,81 ballni tashkil etdi. Ikki guruhning 

oʻ sish koʻ rsatkichlari qiyoslanganda statistik jihatdan ishonchli farq aniqlandi: t=4,13; p<0,001; Cohen’s d=1,10. Demak, 

tajriba guruhidagi rivojlanish oddiy oʻ quv jarayonidagi tabiiy oʻ sishdan sezilarli darajada yuqori boʻ lgan. 

2-jadval 

Kompetensiya komponentlari boʻ yicha diagnostika natijalari 

Kompetensiya 

komponenti 

Tajriba 

guruhi 

dastlabki 

Tajriba 

guruhi yakuniy 

Nazorat 

guruhi 

dastlabki 

Nazorat 

guruhi yakuniy 

Yakuniy 

p qiymati 

Ilmiy-kognitiv 13,6±2,2 16,8±2,7 13,4±2,0 14,7±2,4 0,003 

Daliliy-tahliliy 13,1±2,1 16,2±2,8 12,9±2,0 14,3±2,5 0,010 

Aksiologik-

mas’uliyatli 
13,4±1,9 16,1±2,6 13,2±2,1 14,6±2,4 0,029 

Faoliyat-refleksiv 13,1±2,0 15,6±2,9 12,8±2,2 14,2±2,6 0,062 

Eng katta rivojlanish ilmiy-kognitiv komponentda kuzatildi. Tajriba guruhi talabalarining ekologik muammolarni 

biologik tushunchalar yordamida izohlash, sabab-oqibat munosabatlarini aniqlash va inson faoliyatining ekotizimlarga 

ta’sirini tushuntirish koʻ rsatkichlari sezilarli oshdi. 

Daliliy-tahliliy komponentdagi natijalar talabalarning statistik ma’lumotlarni sharhlash, turli manbalarni oʻ zaro 

qiyoslash hamda dalil va xulosa oʻ rtasidagi muvofiqlikni aniqlash malakalari rivojlanganini koʻ rsatdi. 

Aksiologik-mas’uliyatli komponent boʻ yicha ham statistik jihatdan ahamiyatli oʻ zgarish kuzatildi. Talabalar 

ekologik qaror qabul qilishda tabiat, jamiyat, mahalliy aholi va kelajak avlodlar manfaatlarini kengroq hisobga ola 

boshladilar. 

Faoliyat-refleksiv komponent boʻ yicha tajriba guruhining natijasi nazorat guruhidan yuqori boʻ lsa-da, farq p<0,05 

darajasida statistik ahamiyatga erishmadi. Bu amaliy ekologik harakatni rejalashtirish va oʻ z qarorini refleksiv qayta 

baholash koʻ nikmalari uzoqroq muddatli pedagogik faoliyatni talab qilishini koʻ rsatadi. 

 

1-rasm. Kompetensiya komponentlari boʻ yicha natijalar 

3-jadval 

Kompetensiyaning rivojlanganlik darajalari dinamikasi 

Guruh va bosqich Quyi daraja Oʻ rta daraja Yuqori daraja 

Tajriba guruhi - dastlabki 9 nafar - 31,0% 20 nafar - 69,0% 0 

Tajriba guruhi - yakuniy 2 nafar - 6,9% 22 nafar - 75,9% 5 nafar - 17,2% 

Nazorat guruhi - dastlabki 9 nafar - 33,3% 18 nafar - 66,7% 0 

Nazorat guruhi - yakuniy 4 nafar - 14,8% 23 nafar - 85,2% 0 

 

Tajriba boshida har ikki guruhda yuqori darajadagi talabalar aniqlanmadi. Tajriba yakunida tajriba guruhidagi quyi 

darajadagi talabalar ulushi 31,0 foizdan 6,9 foizgacha kamaydi va 17,2 foiz talaba yuqori darajaga erishdi. Nazorat guruhida 

ham ijobiy siljish kuzatilgan boʻ lsa-da, yuqori darajaga erishgan talabalar qayd etilmadi. 

2-rasm. Kompetensiyaning rivojlanganlik darajalari dinamikasi. 

Olingan natijalar “EKOQAROR” modeli ekologik muammolarni ilmiy anglash, dalillarni tanqidiy baholash va 

ekologik qarorlarni asoslash koʻ nikmalarini rivojlantirishga ijobiy ta’sir koʻ rsatishini koʻ rsatdi. Shu bilan birga, faoliyat-

refleksiv komponentning nisbatan sekin rivojlanishi metodikani uzoqroq muddat davomida qoʻ llash, dala tadqiqotlari, 

ekologik loyihalar va real jamoatchilik faoliyatlari bilan boyitish zarurligini koʻ rsatadi. 

 

MUNOZARA  

Tadqiqot natijalari “EKOQAROR” modeli asosidagi mashgʻ ulotlar boʻ lajak biologiya oʻ qituvchilarining ekologik 

mas’uliyatli faoliyat yuritish kompetensiyasini rivojlantirishda samarali ekanini koʻ rsatdi. Tajriba boshlanishida tajriba va 

nazorat guruhlarining oʻ rtacha koʻ rsatkichlari deyarli bir xil boʻ lgan boʻ lsa, yakuniy diagnostikada tajriba guruhining 

natijasi 53,21 balldan 64,69 ballga, nazorat guruhiniki esa 52,26 balldan 57,81 ballga oshdi. Tajriba guruhidagi oʻ sishning 

yuqoriligi metodikaning oddiy bilim berishdan tashqari, talabalarni ekologik vaziyatni tahlil qilish, dalillarni baholash va 

asoslangan qaror qabul qilishga jalb etgani bilan izohlanadi. 

Mazkur natijalar PISA–2025 tabiiy fanlar konsepsiyasidagi “Antropotsen sharoitida faoliyat yuritish” 

konstruksiyasiga mos keladi. Ushbu konstruksiya inson faoliyatining Yer tizimlariga ta’sirini ilmiy tushuntirish, turli 

manbalardagi dalillarni tanqidiy baholash, tizimli fikrlash va ekologik muammolar boʻ yicha mas’uliyatli qaror qabul 

qilishni nazarda tutadi [1; 2]. “EKOQAROR” modelida mazkur faoliyatlar muammoni anglash, manbalarni tekshirish, 

sabab-oqibat bogʻ lanishlarini aniqlash, muqobil yechimlarni baholash va refleksiya bosqichlari orqali izchil tashkil etildi. 

Kompetensiya komponentlari orasida eng katta oʻ sish ilmiy-kognitiv yoʻ nalishda kuzatildi. Tajriba guruhining 

ushbu komponent boʻ yicha natijasi 13,6 balldan 16,8 ballga oshdi. Bu talabalar inson faoliyatining ekotizimlarga ta’sirini 

biologik tushunchalar yordamida tushuntirish, ekologik hodisalarning sabab va oqibatlarini aniqlash hamda tabiiy tizimlar 

oʻ rtasidagi bogʻ lanishlarni anglashda rivojlanganini koʻ rsatadi. Orol dengizi inqirozi, suv tanqisligi, tuproq shoʻ rlanishi 

va pestitsidlarning ekotizimlarga ta’siri kabi mahalliy vaziyatlardan foydalanish nazariy bilimlarni real ekologik 

muammolar bilan bogʻ lash imkonini berdi. 

Daliliy-tahliliy komponentda kuzatilgan ijobiy oʻ zgarish talabalarning jadval, grafik, statistik ma’lumot va turli 

axborot manbalarini qiyosiy baholash koʻ nikmalari rivojlanganini koʻ rsatdi. Ushbu natija PISA–2025 doirasida ilmiy 

axborotni izlash, tekshirish va qaror qabul qilishda undan foydalanish alohida kompetensiya sifatida belgilanganiga 

muvofiqdir [1]. Tajriba jarayonida talabalardan dalilning mavjudligini emas, uning ishonchliligi, dolzarbligi va chiqarilgan 

xulosani qay darajada asoslashini baholash talab qilindi. 

Aksiologik-mas’uliyatli komponent boʻ yicha oʻ sish ekologik qarorlarning nafaqat biologik, balki ijtimoiy, iqtisodiy 

va uzoq muddatli oqibatlarini hisobga olish bilan bogʻ liq boʻ ldi. Talabalar suv resurslaridan foydalanish, pestitsidlarni 

cheklash va biologik xilma-xillikni saqlash kabi masalalarda turli manfaatdor tomonlarning qarashlarini solishtirdilar. Bu 

PISA–2025 konsepsiyasida qayd etilgan hamkorlik, turli nuqtayi nazarlarga hurmat va kelajak avlodlar oldidagi mas’uliyat 

tamoyillariga mos keladi [1; 2]. 

Faoliyat-refleksiv komponentdagi oʻ sish boshqa komponentlarga nisbatan pastroq boʻ ldi. Bu ekologik muammo 

yuzasidan qaror ishlab chiqish bilan uni amaliy reja va real faoliyatga aylantirish oʻ rtasida farq mavjudligini koʻ rsatadi. 

Faoliyat kompetensiyasi yondashuviga koʻ ra, ekologik ta’limning haqiqiy natijasi tayyor qoidalarni bajarishda emas, balki 

shaxsning muammoni anglash, muqobil imkoniyatlarni baholash va ongli faoliyatni mustaqil rejalashtirishida namoyon 

boʻ ladi [12]. Shu sababli mazkur komponentni rivojlantirishda auditoriya topshiriqlarini dala kuzatuvlari, ekologik 

loyihalar va mahalliy hamjamiyat bilan hamkorlikdagi faoliyatlar bilan toʻ ldirish zarur. 

Rivojlanganlik darajalari tahlili ham metodikaning ijobiy ta’sirini tasdiqladi. Tajriba guruhida quyi darajadagi 

talabalar ulushi 31,0 foizdan 6,9 foizgacha kamaydi, 17,2 foiz talaba esa yuqori darajaga erishdi. Nazorat guruhida ijobiy 

siljish kuzatilgan boʻ lsa-da, yuqori daraja qayd etilmadi. Bu natija tajriba guruhidagi talabalar ekologik vaziyatni 

tavsiflashdan tashqari, dalillarni tekshirish, tizimli bogʻ lanishlarni aniqlash va oʻ z qarorini ilmiy asoslash darajasiga 

koʻ tarilganini koʻ rsatadi. 

Tadqiqotning muhim jihatlaridan biri mahalliy ekologik kontekstlardan foydalanilganidir. Talabalarga tanish 

hududiy muammolar ularning mavzuga shaxsiy daxldorligini kuchaytirdi va topshiriqlarning hayotiyligini oshirdi. Shu 

bilan birga, mahalliy kontekstlar PISA formatiga mos ravishda jadval, grafik, qarama-qarshi axborot va ochiq javobli 

savollar bilan boyitildi. Bu xalqaro baholash mezonlarini milliy ta’lim mazmuniga moslashtirish imkonini berdi. 

Olingan natijalar ekologik kompetensiyani alohida nazariy bilim yoki bir martalik tarbiyaviy tadbir sifatida emas, 

balki biologik bilim, daliliy tahlil, qadriy munosabat va amaliy faoliyatning integratsiyasi sifatida rivojlantirish zarurligini 

koʻ rsatdi. Mazkur yondashuv Oʻ zbekistonda ekologik ta’limni rivojlantirish, yoshlarning ekologik ongi va madaniyatini 

yuksaltirishga qaratilgan vazifalar bilan hamohangdir [3]. 

Biroq tadqiqot natijalarini talqin qilishda ayrim cheklovlarni hisobga olish lozim. Ishtirokchilar sonining 56 nafar 

bilan cheklangani va tajribaning 10 hafta davom etgani natijalarni barcha oliy ta’lim muassasalariga toʻ liq umumlashtirish 

imkonini bermaydi. Shuningdek, tadqiqot kompetensiyaning uzoq muddat saqlanishi va real ekologik xulq-atvorga 

ta’sirini toʻ liq baholamadi. Kelgusida tanlanma hajmini kengaytirish, kechiktirilgan diagnostika oʻ tkazish hamda 

metodikani ekologik loyihalar va amaliy tashabbuslar bilan boyitish maqsadga muvofiq. 

Umuman olganda, “EKOQAROR” modeli PISA–2025 talablari asosida boʻ lajak biologiya oʻ qituvchilarining 

ekologik muammolarni ilmiy tushuntirish, dalillarni tanqidiy baholash, tizimli fikrlash va mas’uliyatli qaror qabul qilish 

kompetensiyalarini rivojlantirishga xizmat qiluvchi samarali metodik vosita sifatida namoyon boʻ ldi. 

 

XULOSA  

Tadqiqot natijalari PISA–2025 talablari asosida ishlab chiqilgan “EKOQAROR” modeli boʻ lajak biologiya 

oʻ qituvchilarida ekologik mas’uliyatli faoliyat yuritish kompetensiyasini rivojlantirishga ijobiy ta’sir koʻ rsatishini 

koʻ rsatdi. Mazkur model ekologik muammoni ilmiy anglash, koʻ p manbali dalillarni tekshirish, sabab-oqibat 

bogʻ lanishlarini aniqlash, muqobil yechimlarni baholash, asoslangan qaror qabul qilish va refleksiyani yagona metodik 

jarayonga birlashtirdi. 

Tajriba guruhining umumiy diagnostika natijasi 53,21 balldan 64,69 ballga oshgan boʻ lsa, nazorat guruhida bu 

koʻ rsatkich 52,26 balldan 57,81 ballga koʻ tarildi. Kompetensiya komponentlari boʻ yicha eng yuqori oʻ sish ilmiy-kognitiv 

va daliliy-tahliliy yoʻ nalishlarda kuzatildi. Bu talabalar ekologik hodisalarni biologik jihatdan izohlash, manbalarni 

tanqidiy baholash va dalillar asosida qaror chiqarishda rivojlanganini koʻ rsatdi. 

Rivojlanganlik darajalari tahlilida tajriba guruhidagi quyi darajadagi talabalar ulushi 31,0 foizdan 6,9 foizgacha 

kamaydi, 17,2 foiz talaba esa yuqori darajaga erishdi. Nazorat guruhida yuqori daraja qayd etilmadi. Ushbu natijalar 

mahalliy ekologik vaziyatlarga asoslangan PISA formatidagi topshiriqlar talabalarning nazariy bilimlarini real hayotiy 

muammolarga tatbiq etish imkonini kengaytirganini koʻ rsatadi. 

Tadqiqot davomida Orol dengizi inqirozi, suv tanqisligi, tuproq shoʻ rlanishi, pestitsidlarning ekotizimlarga ta’siri 

va biologik xilma-xillikning kamayishi kabi mahalliy kontekstlardan foydalanish talabalarning mavzuga shaxsiy 

daxldorligi va ekologik mas’uliyatini kuchaytirdi. Shu bilan birga, faoliyat-refleksiv komponentning nisbatan sekin 

rivojlanishi ekologik kompetensiyani shakllantirishda auditoriya mashgʻ ulotlarini real loyihalar, dala kuzatuvlari va 

jamoaviy ekologik tashabbuslar bilan boyitish zarurligini koʻ rsatdi. 

Umuman, “EKOQAROR” modeli boʻ lajak biologiya oʻ qituvchilarini ekologik muammolarni ilmiy tahlil qilish, 

dalillarni baholash va mas’uliyatli qaror qabul qilishga tayyorlashda samarali metodik vosita boʻ lib xizmat qilishi mumkin. 

Uni biologiyani oʻ qitish metodikasi, ekologiya, pedagogik amaliyot va xalqaro baholash dasturlariga tayyorlashga oid 

mashgʻ ulotlarga joriy etish maqsadga muvofiq. 

	Layli-Majnun qoʻshaloq nomi Sharq mumtoz adabiy xotirasini faollashtiradi. Barchinning “Layli-Majnun edi jahonga ustod, / Falakning qavlidan dod bilan bedod” misralarida pretsedent juftlik ishqning oʻzidan koʻra ayriliq, dard va falak zarbasi bilan b...
	Pretsedent semaning lingvopoetik faolligi ayniqsa nomni qurshagan grammatik va leksik vositalarda ochiladi. Yusuf tal’atli, Rustam sifatli parallel konstruksiyasida ikki pretsedent nom bir xil sintaktik qolipda keladi, biroq ularning semantik yoʻnali...
	“Jasading bor Rustamdan ham ziyoda” konstruksiyasida chiqish kelishigi, ham yuklamasi va ziyoda komponenti qiyosni gradatsion bahoga aylantiradi [6, B. 97]. Rustam bu yerda bahodirlikning tanilgan yuqori me’yori. Alpomishning undan ham “ziyoda” deb b...
	“Aliday sher” shaklida -day qiyos koʻrsatkichi Ali nomining diniy-qahramonlik semasini sher leksemasidagi jasorat va kuch konnotatsiyasi bilan birlashtiradi [6, B.136]. Bu yerda pretsedent qiyos va zoomorf poetik baho bir nuqtada tutashib, mardlik be...
	Kuntugʻmishlarga mengzadim konstruksiyasida esa koʻplik shakli va mengzamoq fe’li muhim. -lar nomni toʻliq turdosh otga aylantirmaydi, biroq individual Kuntugʻmish obrazini tipik epik qahramonlik mezoniga yaqinlashtiradi. Shu sabab qiyos bir personaj...
	Asosiy pretsedent konstruksiyalarda lisoniy shakl, faol sema va lingvopoetik vazifa oʻrtasidagi munosabat 1-jadvalda umumlashtirildi.
	MUHOKAMA
	Jadvaldan koʻrinadiki, pretsedentlikni faqat nomning tanilganligi bilan izohlash yetarli emas. Uning konkret poetik vazifasi nomni qurshagan til vositalari bilan belgilanadi. Rustamda yadro sema turli konstruksiyalarda saqlanib qolsa, Yusufda lisoniy...
	Bu natija H.Siuta va hammualliflarning pretsedent nom asosiy arxisemasini saqlagan holda yangi kontekstda qoʻshimcha konnotativ qirralar bilan faollashishi haqidagi qarashi bilan tutashadi [7]. “Alpomish” materialida esa kontekstning roli ayrim holla...
	Kappassova va hammualliflar “Alpamys” kabi folklor nomlarining keyingi media diskursida pretsedent nom maqomida ishlashini koʻrsatadilar [8]. Mazkur maqoladagi material esa jarayonning boshqa yoʻnalishini ochadi: “Alpomish”ning oʻziga undan oldin sha...

	MUHOKAMA (1)
	XULOSA (1)
	FOYDALANILGAN ADABIYOTLAR ROʻYXATI
	Pragmatik potensial va tarjima: nazariy yondashuvlar. Pragmatikaning shakllanishi til belgilarining ma’nosini ulardan foydalanuvchi subyekt va kommunikativ vaziyat bilan bogʻliq holda oʻrganish zarurati bilan chambarchas bogʻliq. C. Morris semiotikani...
	2. Work/Play oppozitsiyasi va muallif pragmatikasi
	3. ‘Sunday school” epizodida yumor va pragmatik nomuvofiqlik. ‘Sunday school’ epizodida Tom turli rangdagi chiptalarni yigʻib, mukofot olish imkoniyatiga ega boʻladi. Tashqi vaziyat Tomni diniy bilimga ega namunali oʻquvchi sifatida koʻrsatadi. Biroq ...
	ST:
	“Now, Thomas, tell me the names of the first two disciples that were appointed.”
	“David and Goliath!”
	TT:
	“- Томас, қорқпа, жуўап бер ҳүрметли сыйлы адамға. ...
	- Биринши еки апостолды...
	- Давид ҳәм Голиаф!”
	4. Tom va Polli xola munosabatida ishonch/ishonchsizlik pragmatikasi. Tom va Polli xola dialoglarining muhim pragmatik xususiyatlaridan biri – Tomning gaplariga nisbatan oldindan shakllangan ishonchsizlikdir. Bu munosabatda da’vo, ishonchsizlik va ogo...
	Devor oqlash ishini boshqa bolalarga bajartirib boʻlgach, Tom Polli xolaning oldiga kelib, vazifa bajarilganini aytadi.
	ST: (1)
	“Well, now, Tom, how much have you done?”
	“It’s all done, aunt.”
	“Tom, don’t lie to me—I can’t bear it.”
	“I ain’t, aunt; it is all done.”
	TT: (1)
	- Қалай, жумысыңды ислеп питкергениң-бе? Қаншасын питкердиң?
	- Барлығын, апа.
	- Том, өтирик айтпа - мен ондайды жақсы көрмеймен.
	- Өтирик айтып турғаным жоқ, апа, ҳәммеси ислеп болынды.
	Mazkur dialog E. Berdimuratov tarjimasida aynan devor oqlash epizodidan keyin keltiriladi. Shundan soʻng muallif Polli xola Tomning gaplariga ishonmasligi odatiy hol ekanligini izohlaydi: Tom aytgan gapning yigirma besh foizi rost chiqsa ham, u qanoat...
	Ushbu mikrokontekstda kommunikativ munosabat quyidagi pragmatik zanjir asosida rivojlanadi:
	Tom → da’vo
	↓
	Polli xola → ishonchsizlik + ogohlantirish
	↓ (1)
	Tom → mustahkamlangan da’vo
	Tomning “It’s all done, aunt” gapi yuzaki jihatdan oddiy assertiv nutq aktidir. Biroq Polli xola uning gapini faqat propositsional mazmun asosida baholamaydi. Uning interpretatsiyasiga Tomning avvalgi xatti-harakatlari va yolgʻon gapirishga moyilligi ...
	Bu holatni quyidagi formula orqali ifodalash mumkin:
	ifoda + oldingi kommunikativ tajriba → amaliy talqin.
	Demak, Polli xolaning “Tom, don’t lie to me” replikasi oddiy taqiq yoki nasihat emas. Unda bir vaqtning oʻzida ishonchsizlik, tanbeh va axloqiy baholash komponentlari mujassam. Qoraqalpoqcha tarjimada “Том, өтирик айтпа” shakli inglizcha ‘don’t lie to...
	Biroq keyingi komponentda muayyan pragmatik transformatsiya kuzatiladi:
	ST: “I can’t bear it.”
	TT: “мен ондайды жақсы көрмеймен.”
	Inglizcha ‘I can’t bear it’ birligi oddiy “yoqtirmaslik”dan kuchliroq emotsional ma’noni ifodalaydi. Unda “bunga chiday olmayman”, “buni koʻtara olmayman” kabi intensiv salbiy munosabat mavjud. Qoraqalpoqchadagi “мен ондайды жақсы көрмеймен” esa mazmu...
	Shu sababli bu oʻrinda ikki pragmatik komponentni farqlash zarur:
	SA (Speech Act): tanbeh va yolgʻon gapirmaslikka undash – saqlangan (P1);
	EE (Emotional-Evaluative Component): emotsional intensivlik – qisman pasaygan (P2). Tomning javobida esa ingliz tilidagi nostandart “I ain’t” shakli qoraqalpoqchada: “Өтирик айтып турғаным жоқ” tarzida mazmunan va kommunikativ jihatdan qayta yaratilga...
	Bundan tashqari, muallifning keyingi izohi mazkur ishonchsizlikni situativ emas, Tom va Polli xola munosabatlariga xos barqaror shaxslararo pragmatik model ekanligini koʻrsatadi. Polli xola devorning haqiqatan ham oqlanganini koʻrganidan keyingina Tom...
	Shunday qilib, mazkur misolda pragmatik potensialning komponentlari differensial tarzda saqlangan:
	CI – kommunikativ intensiya: P1;
	SA – da’vo / ogohlantirish: P1;
	EE – emotsional-baholovchi intensivlik: P2;
	IM – oldindan mavjud ishonchsizlik presuppozitsiyasi: P1;
	ST – Tom nutqidagi nostandart grammatik marker: P2/P4.
	Asosiy tarjima strategiyasi: funksional-pragmatik ekvivalentlik + qisman stilistik transformatsiya.
	Umumiy natija: P1/P2 – asosiy kommunikativ-pragmatik potensial saqlangan, biroq emotsional va ayrim stilistik komponentlar qisman transformatsiyalangan. Natijada: nutq + oldingi bilimlar → pragmatik talqin mexanizmi yuzaga keladi. Bu presuppozitsiya t...
	5. Qonli qasamyod: ritual va pragmatik kuch. Tom va Geklberri qabristondagi jinoyatga guvoh boʻlgach, voqeani hech kimga aytmaslik haqida qasamyod qilishadi. Oddiy ogʻzaki va’da bolalar uchun yetarli hisoblanmaydi; sir saqlash ritualistik shaklda must...
	ST: (2)
	“Now, Tom, let’s tie ourselves to each other with an oath, and then we can never tell.”
	“No, that wouldn’t do for this. That’s good enough for little rubbishy common things... but there orter be writing ‘bout a big thing like this. And blood.”
	TT: (2)
	“- Енди, Том, бизлер бир-биримизге айтпаслығымызға ант берейик – болмаса мүмкин емес.
	- Мейли, мен қайылман. Ең жақсысы усы. Қәне, онда қол қысып... ант етейик.
	- Жоқ, бул болмайды. Бул қандай-да бир әйтеўир ислер ушын... Ал бул мәселе болса, жүдә әҳмийетли... жазба түрде ант етиў керек.”
	6. Qabriston epizodida qoʻrquv va yashirin tahdid. Qabristondagi qotillikdan keyin Tom va Gekning kommunikativ xatti-harakatlarini Injun Joedan qoʻrquv boshqaradi. Ushbu epizodning pragmatik jihatdan muhim xususiyati shundaki, tahdid dastlab Injun Joe...
	Qotillik sodir boʻlganidan keyin Tom va Gek yashiringan joylariga yetib kelib, voqeaning qanday oqibatlarga olib kelishini muhokama qiladilar.
	ST: (3)
	“Hucky, do you believe the dead people like it for us to be here?”
	[...]
	“Huck, I’ll tell you one thing that’s mighty curious. Muff Potter don’t know it. How can he tell?”
	[...] (1)
	“Huck, if Injun Joe’s evidence don’t hang Potter, he’ll kill us some time or other, just as dead sure as we’re a laying here.”
	Ushbu kontekstda bolalarning asosiy xavotiri jinoyatning oʻzi bilan cheklanmaydi. Ular voqeani oshkor qilish Injun Joe tomonidan qasos olishga sabab boʻlishi mumkinligini anglaydilar. Bu xavf ularning keyingi kommunikativ xatti-harakatini – sukut saql...
	Qoraqalpoqcha tarjimada mazkur qoʻrquv quyidagicha ifodalangan:
	TT: (3)
	- Ал ким айтып барар екен? Бизлер-ме?
	- Не айтып отырсаң? Ойлап бола-ма. Ал қапелимде Индей Джоны дарға аспаса не қыламыз? Ол бизлерди ҳәзир болмағаныменен, кейин өлтиреди-ғой, онда қутыла алмаймыз.
	- Мен өзим-де солай ойлаған едим, Гек.
	Mazkur dialogda Gekning “кейин өлтиреди-ғой” mazmunidagi fikri Injun Joening bolalarga shu paytda bevosita tahdid qilmaganiga qaramay, ular vaziyatni oʻz hayotlari uchun real xavf sifatida interpretatsiya qilayotganini koʻrsatadi. Qoraqalpoqcha tarjim...
	Ushbu mikrokontekstning pragmatik tuzilishini quyidagicha ifodalash mumkin:
	witnessing the murder
	↓ (2)
	knowledge of Injun Joe’s violence
	↓ (3)
	inference of possible revenge
	↓ (4)
	fear
	↓ (5)
	decision to remain silent.
	Demak, bu epizodda pragmatik ma’no faqat eksplisit aytilgan gaplardan tashkil topmaydi. Tom va Gekning xatti-harakatlari ular mavjud kontekst asosida chiqargan xulosaga bogʻliq.
	Ayniqsa, “Ал ким айтып барар екен? Бизлер-ме?” savoli yuzaki jihatdan axborot soʻrashga oʻxshasa-da, pragmatik jihatdan haqiqiy interrogativ nutq akti emas. Tom aslida “biz bu haqda aytmasligimiz kerak” degan xavotirni ifodalamoqda. Gekning bunga: “Не...
	Shu tariqa savol-javob shaklidagi dialog ortida quyidagi implikatura yuzaga keladi:
	If we tell the truth → Injun Joe may escape punishment → he will take revenge → our lives will be in danger.
	Shuning uchun:
	telling the truth = danger;
	remaining silent = self-preservation.
	Bu holat Grays nazariyasi nuqtai nazaridan kontekstual implikatura bilan bogʻliq boʻlsa, relevans yondashuvi nuqtai nazaridan personajlarning mavjud kontekstual bilimlardan foydalanib yangi inferensial xulosaga kelishi sifatida talqin qilinishi mumkin.
	Mazkur pragmatik mexanizm keyingi epizodda yanada yaqqol namoyon boʻladi. Tom Gekdan ehtiyotsizlik bilan sirni aytib qoʻymasligini yana soʻraydi:
	TT: (4)
	Гек, сен абайсызда айтып қоймайсаң-ба?
	Shundan keyin muallif ikki bolaning qoʻrquv holatini tasvirlaydi: ular shaharga qaytishda qorongʻilikdagi har bir daraxtni ularni quvib kelayotgan dushman deb tasavvur qiladilar va qoʻrquvdan holdan toyadilar.
	Bu muallif tasviri dialogda shakllangan xavf inferensiyasining perlokutiv natijasini koʻrsatadi. Qoʻrquv faqat verbal-emotsional holat boʻlib qolmay, personajlarning atrof-muhitni idrok etish usulini ham oʻzgartiradi. Shu sababli mazkur mikrokontekstd...
	CI – kommunikativ intensiya: sirni oshkor qilmaslik va oʻzini himoya qilish;
	IM – implikativ-kontekstual ma’no: “agar gapirsak, Injun Joe bizdan qasos oladi”;
	EE – emotsional-baholovchi komponent: “kuchli qoʻrquv va xavotir”;
	SA – nutq akti: “savol shaklida ifodalangan ogohlantirish va sukut saqlashga undash”;
	AR – adresatga ta’sir: “suhbatdoshni sirni saqlashga ishontirish”.
	Ayniqsa, IM komponenti mazkur misolda markaziy oʻrin egallaydi. Chunki bolalarning qoʻrquvi Injun Joening ularga bevosita “sizlarni oʻldiraman” degan tahdididan emas, uning oldingi xatti-harakati va mavjud kommunikativ vaziyat asosida chiqarilgan infe...
	Qoraqalpoqcha tarjimada ham ushbu inferensial zanjir saqlangan: voqeani aytish ehtimoli, Injun Joening jazodan qutulishi va keyinchalik bolalarni oʻldirishi oʻrtasidagi sababiy aloqa aniq ifodalangan. Shuning uchun tarjima adresati ham personajlarning...
	Pragmatik model: context → inference → anticipated threat → fear → silence
	Yetakchi komponentlar: IM + EE + CI + AR.
	Asosiy tarjima strategiyasi: kontekstual-pragmatik ekvivalentlik va implikaturani saqlash.
	Natija: P1 – asliyatdagi asosiy pragmatik potensial, xususan, yashirin tahdid, undan kelib chiqadigan qoʻrquv va sukut saqlashga undovchi kommunikativ motivatsiya qoraqalpoqcha tarjimada funksional jihatdan saqlangan.

	FOYDALANILGAN ADABIYOTLAR ROʻYXATI (1)
	Adabiyotlar tahlili. Evfemalizm hodisasining nazariy talqini va uning shakllanish mexanizmlari zamonaviy tilshunoslikda turli yondashuvlar asosida oʻrganilgan. Mavjud tadqiqotlarni shartli ravishda struktur-lisoniy, leksik-semantik, kognitiv va pragm...
	Grammatik va sintaktik vositalar orqali evfemik birliklarning shakllanishi
	Ingliz va oʻzbek internet-media matnlarida evfemik birliklarning struktur-tipologik modeli
	1-jadval. Ingliz va oʻzbek internet-media matnlarida evfemik birliklarning hosil boʻlish usullarining qiyosiy tavsifi

	2-jadval. Ingliz va oʻzbek internet-mediasida evfemik birliklarning struktur sathlar boʻyicha taqsimlanishi
	Foydalanilgan adabiyotlar roʻyxati
	Foydalanilgan adabiyotlar roʻyxati (1)


	USING EDUCATIONAL TECHNOLOGIES TO DEVELOP CREATIVE THINKING SKILLS IN ENGLISH LANGUAGE LESSONS
	ИСПОЛЬЗОВАНИЕ ОБРАЗОВАТЕЛЬНЫХ ТЕХНОЛОГИЙ ДЛЯ РАЗВИТИЯ НАВЫКОВ ТВОРЧЕСКОГО МЫШЛЕНИЯ НА УРОКАХ АНГЛИЙСКОГО ЯЗЫКА.
	KIRISH.
	Hozirgi globallashuv sharoitida ta’lim tizimi oldida turgan muhim vazifalardan biri talabalarda nafaqat nazariy bilimlarni shakllantirish, balki ularning mustaqil, kreativ fikrlash koʻnikmalarini rivojlantirishdan iboratdir. Shu sababli ta’lim tizimi...
	Adabiyotlar sharhi. Ta’lim jarayonida kreativ fikrlash koʻnikmalarini rivojlantirish masalasi pedagogika va psixologiya fanlarida keng oʻrganilgan ilmiy yoʻnalishlardan biri hisoblanadi. Ayniqsa chet tillarini oʻqitish jarayonida kreativ fikrlash koʻn...
	Metodologiya. Mazkur tadqiqotning asosiy maqsadi ingliz tili darslarida ta’lim oluvchilarning kreativ fikrlash koʻnikmalarini rivojlantirishda ta’lim texnologiyalarining samaradorligini aniqlashdan iborat. Tadqiqot jarayoni zamonaviy pedagogik yondash...
	Natijalar.Tadqiqot natijalari shuni koʻrsatdiki, ingliz tili darslarida interfaol metodlar va zamonaviy ta’lim texnologiyalaridan foydalanish oʻquvchilarning kreativ fikrlash koʻnikmalarini va kommunikativ kompetensiyasini sezilarli darajada rivojlant...
	Muhokama.Tadqiqot natijalari shuni koʻrsatdiki, ingliz tili darslarida zamonaviy pedagogik texnologiyalar, interfaol metodlar va loyiha asosida oʻqitish oʻquvchilarning kreativ fikrlash koʻnikmalarini sezilarli darajada rivojlantiradi. Natijalarni muh...
	1. Koʻnikma hosil qiluvchi mashqlar
	2. Malaka hosil qiluvchi mashqlar
	3. Umumiy tasniflash tamoyillari
	Annotatsiya: Mazkur maqolada boʻlajak pedagoglarning kasbiy-kommunikativ kompetentligi tushunchasining mazmun-mohiyati, uning tarkibiy komponentlari va funksional xususiyatlari ilmiy-nazariy jihatdan tahlil qilingan. Tadqiqot davomida kompetentlik tus...

	NATIJALAR va muhokama
	FOYDALANILGAN ADABIYOTLAR ROʻYXATI
	Ammo bunday tadqiqotlar masalaning bir qismi, nutqning alohida komponentlariga, masalan mazmunan bogʻlanishli nutqqa, soʻz boyligiga yoki ma’lum metodik usullarga yoʻnaltirilgan. Bu yondashuvlar oʻziga yarasha ahamiyatli boʻlsa-da, boshlangʻich sinf o...
	TADQIQOT METODOLOGIYASI.
	Mazkur tadqiqot muayyan oʻqitish metodikasining tajriba-sinov samaradorligini oʻlchashga emas, balki boshlangʻich sinf oʻquvchilarining nutqiy faoliyatini rivojlantirish muammosining lingvodidaktik mohiyatini nazariy manbalar va zamonaviy kommunikativ...
	Tadqiqotning obyekti sifatida boshlangʻich sinf oʻquvchilarining nutqini rivojlantirish jarayoni olindi. Tadqiqot predmeti esa nutq rivojlanishiga ta’sir etuvchi lingvodidaktik omillar, til birliklarining kommunikativ qoʻllanilishi, dialogik oʻzaro mu...
	Maqolada boshlangʻich sinf oʻquvchilarining nutqini rivojlantirish xususiyatlarini aniqlashda nazariy va qiyosiy tahlil, tizimli sintez metodlari kompleks qoʻllanildi. Nazariy tahlil orqali soʻzlashuv nutqining lingvistik, psixologik va pedagogik jiha...
	Nutq bir vaqtning oʻzida til tizimi, psixologik harakat va ijtimoiy kommunikatsiya boʻlganligi sababli, uni faqat grammatika yoki leksika doirasida tahlil qilish yetarli emas. Shu sababli, tadqiqotda lingvistik va pedagogik kategoriyalar bir-biridan a...
	NATIJALAR VA ULARNING TAHLILI.
	Tadqiqot natijalari boshlangʻich sinf oʻquvchilarining nutqini oʻstirish jarayonini biryoqlama yondashuv yaniy muayyan metod yoki alohida til komponenti doirasida cheklab boʻlmasligini koʻrsatadi. Nutqiy rivojlanish- lisoniy tizim elementlarining egal...
	Bundan koʻrinib turibdiki, boshlangʻich sinf darsida yangi soʻzning ma’nosini aytish yoki grammatik shakl qoidasini tushuntirish til oʻrganishning boshlangʻich bosqichi hisoblanadi. Ammo lingvodidaktik jarayon shu yerda toʻxtab qolsa, oʻquvchining pro...
	XULOSA.
	Boshlangʻich sinf oʻquvchilarining nutqini rivojlantirish masalasini lingvodidaktik jihatdan ta hlil qilish nutqning faqat til bilimlarini oʻzlashtirishga tenglashtirilmasligi kerakligini koʻrsatdi. Nutq rivojlanishi til birliklarini bilish, ularni ko...
	Tadqiqotning asosiy xulosasi shundan iborat: boshlangʻich sinf oʻquvchisining nutqini rivojlantirishning lingvodidaktik samaradorligi til resursi bilan kommunikativ harakat va unga sharoit yaratuvchi ijodiy topshiriqlarning integratsiyasiga bogʻliq. N...
	Bir oʻzgaruvchili integralda modelning qoʻllanishi
	XULOSA. (1)
	AI va CAS integratsiyasi asosidagi model integral hisoblashda muloqot, ramziy amal, vizual tasvir va matematik dalilni bir oʻquv sikliga birlashtiradi. Modelning ishlash shartlari dastlabki mustaqil urinish, xato turiga mos yordam, natijani tekshiris...
	Annotatsiya: Ushbu maqolada Kirxgof qoidalari (tok va kuchlanish qoidalari) mavzusini oliy ta’lim muassasalarida boʻlajak muhandislarga oʻqitishda nostandart topshiriqlardan foydalanish metodikasi koʻrib chiqiladi. Tadqiqotning dolzarbligi shundan ibo...

